
Mae'r Ddeddf Llesiant Cenedlaethau'r Dyfodol (Cymru) (y Ddeddf Llesiant) 
yn amlinellu gweledigaeth feiddgar ar gyfer Cymru gynaliadwy. 

Mae'n mynnu bod cyrff cyhoeddus yn meddwl yn y tymor hir, yn cydweithio â 
phobl a chymunedau, ac yn gweithredu i atal problemau parhaus fel tlodi, 
anghydraddoldebau iechyd a newid hinsawdd. 

I wireddu hyn, mae'r Ddeddf Llesiant yn gosod saith nod llesiant i Gymru. 
Rhaid i gyrff cyhoeddus weithio tuag at bob un ohonynt, nid dim ond y rhai 
sy'n cyd-fynd â'u cylch gwaith. Mae'r Ddeddf hefyd yn nodi pum ffordd o 
weithio sy'n rhaid i gyrff cyhoeddus eu dilyn wrth weithredu. 

Mae'r Ddeddf Llesiant yn berthnasol i 56 o gyrff cyhoeddus, 13 Bwrdd 
Gwasanaethau Cyhoeddus, yn ogystal â llawer o gynghorau tref a chymuned 
sy'n cyfrannu at eu cynlluniau llesiant lleol. 

Diolch i Morgane Dirion ac i bob corff cyhoeddus sydd wedi rhoi o'u hamser i greu'r 
ddogfen hon. 





Nodyn Eglurhaol 
gan Gomisiynydd 
Cenedlaethau'r 
Dyfodol Cymru 

Drwy fy strategaeth, Cymru Can, rwyf wedi rhoi blaenoriaeth i 
sicrhau gweithrediad effeithol ac uchelgeisiol Deddf Llesiant 
Cenedlaethau'r Dyfodol (Cymru), a chefnogaeth i wasanaethau 
cyhoeddus yn eu hymdrechion i wireddu nodau hinsawdd a 
natur. 

Mae'r argyfwng hinsawdd a natur yn un o 
heriau diffiniol ein cenhedlaeth. Mae ei 
effeithiau eisoes yn cael eu teimlo yng 
Nghymru drwyddi draw - o gymunedau yr 
effeithir arnynt gan lifogydd i ymdrechion 
gwasanaethau cyhoeddus i ymdopi â chostau 
cynyddol digwyddiadau tywydd eithafol. Nid 
bygythiad pellennig yw newid hinsawdd 
mwyach; mae'n risg ddybryd a diriaethol, ac 
mae'r cyfle i atal difrod anadferadwy i'r 
ecosystemau sy'n cynnal bywyd yn mynd yn 
llai ac yn llai. 

Mae cyrff cyhoeddus Cymru yn berchen ar ac 
yn rheoli portffolio sylweddol o adeiladau ac 
asedau tir, yn cynnwys ysgolion, swyddfeydd, 
canolfannau hamdden, tai, ysbytai, coetiroedd, 
hawliau tramwy, ffermydd rhent, ymylon ffyrdd 
a pharciau gwledig. Felly mae rheolwyr 
ystadau ac eiddo yn chwarae rhan hollbwysig 
yn y dasg o hyrwyddo llesiant amgylcheddol, 
cymdeithasol, economaidd a diwylliannol, 
boent yn gweithredu o fewn llywodraeth 
genedlaethol, awdurdodau lleol, y GIG, cyrff 

cenedlaethol, neu gynghorau tref a chymuned. 

Tra bod Deddf Llesiant Cenedlaethau'r Dyfodol 
yn berthnasol i 56 o gyrff cyhoeddus ar hyn o 
bryd, mae gweithredu yn y maes hwn yr un 
mor berthnasol i sefydliadau addysg uwch ac 
addysg bellach, landlordiaid cymdeithasol 
cofrestredig, elusennau, a thirfeddianwyr eraill. 

Mae pobl yng Nghymru yn haeddiannol falch 
o'n gweledigaeth gyffredin ar gyfer y Gymru yr 
ydym yn dymuno ei gadael i genedlaethau'r 
dyfodol. Mae'r heriau o'n blaenau yn sylweddol, 
ond nid ydynt yn anorchfygol. Fodd bynnag, 
bydd gohirio gweithredu yn gwneud dim mwy 
na chynyddu graddfa, cost ac anhawster y 
newidiadau sydd eu hangen. 

Byddaf yn gwasanaethu yn y rôl hon tan 2030. 
Erbyn hynny, bydd yn rhaid i ni fod wedi 
gwireddu'r uchelgais i weld sector cyhoeddus 
carbon niwtral yng Nghymru a chyflawni'r 
ymrwymiadau bioamrywiaeth 30x30, gan 
sicrhau bod 30% o'n tir a'n moroedd yn cael eu 
gwarchod er mwyn natur. 

https://futuregenerations.wales/cym/darganfod/cymru-can/


https://futuregenerations.wales/cym/wp-content/uploads/sites/2/2025/05/Adroddiad-Cenedlaethaur-Dyfodol-2025.pdf

Ffigur  1: Ymatebion cyrff cyhoeddus i argymhellion rheoli 
asedau integredig yn Adroddiad Cenedlaethau’r Dyfodol 
(Hydref 2025) 

*Nodyn: Gwnaethom adolygu 32 strategaeth rheoli asedau gan y cyrff cyhoeddus sy’n dod o dan Ddeddf Llesiant
Cenedlaethau’r Dyfodol (Cymru). Cafwyd y dogfennau hyn yn sgil cais i 52 o gyrff cyhoeddus fis Hydref 2025. Gwnaeth fy 

nhîm asesiad lefel uchel o’r themâu a drafodwyd yn y strategaethau, gan ganolbwyntio’n benodol ar ddatgarboneiddio, risgiau 
hinsawdd ac adfer natur, fel y nodir uchod. Rydym yn cydnabod y gallai gwybodaeth berthnasol ychwanegol fod mewn 

dogfennau corfforaethol eraill nad oedd ar gael i ni o fewn y cyfnod gofynnol. Felly, dylid ystyried yr adolygiad hwn yn 
ddangosol yn hytrach na chymharol neu fanwl. 

3 Dadansoddiad o 
 gynlluniau

asedau
Ers cyhoeddi'r Adroddiad, rydw i wedi gweithio gydag Ystadau 
Cymru – y bartneriaeth dan arweiniad Llywodraeth Cymru sy'n 
hyrwyddo cydweithio a rhagoriaeth wrth reoli ystâd y sector 
cyhoeddus yng Nghymru; mae'n cefnogi defnydd cynaliadwy, 
effeithlon a mwy gwyrdd o asedau tir ac eiddo, gan gyd-fynd yn 
uniongyrchol â Deddf Llesiant Cenedlaethau'r Dyfodol. Mae 
rhwydwaith Ystadau Cymru yn dwyn ynghyd ystod eang o 
sefydliadau sy’n rhannu’r rôl o lunio amgylchedd adeiledig a 
naturiol Cymru. 

Cefnogodd fy nhîm a minnau eu gwobrau blynyddol yn y 
gynhadledd flynyddol ar 6 Tachwedd oedd yn nodi dengmlwyddiant 
Deddf Llesiant Cenedlaethau'r Dyfodol, a chyfranasom i’w 
hadroddiad diweddar 'Gweithredu ar yr hinsawdd ar draws ystâd y 
sector cyhoeddus yng Nghymru'.

Mae'n amlwg bod llawer o enghreifftiau gwirioneddol ysbrydoledig o 
weithredu ar adferiad hinsawdd a natur ar draws y sector. Mae rhai 
o'r rhain wedi'u cynnwys isod yn y pecyn hwn. Ond mae mwy i'w 
wneud. 

Ym mis Hydref 2025, cynhaliais asesiad lefel uchel o’r modd y mae 
strategaethau asedau cyrff cyhoeddus wedi ymgorffori 
datgarboneiddio, addasu ac adferiad natur. Ei bwrpas oedd deall y 
sefyllfa bresennol yn well wrth i ni agosáu at 2030. Diolch i'r 32 corff 
cyhoeddus a ymatebodd ac a rannodd eu dull o reoli asedau gyda ni 
(gweler Atodiad 1).

https://www.llyw.cymru/ystadau-cymru
https://www.llyw.cymru/gweithredu-ar-yr-hinsawdd-ar-draws-ystad-sector-cyhoeddus-cymru
https://www.llyw.cymru/gweithredu-ar-yr-hinsawdd-ar-draws-ystad-sector-cyhoeddus-cymru


Datgarboneiddio 

Risg hinsawdd ac addasu 

Adfer Natur 

• Effeithlonrwydd ynni
• Ynni adnewyddadwy ar adeiladau a thiroedd cyhoeddus
• Systemau ynni lleol clyfar
• Partneriaethau / galluogi ynni sy'n eiddo i'r gymuned
• Dal a storio carbon
• Cyflwyno cerbydau trydan / rheoli fflyd
• Seilwaith sero net – parciau solar, ffermydd gwynt, peilonau,

is-orsafoedd

• Rheoli risg llifogydd, amddiffynfeydd môr ac encilio
rheoledig

• Mynd i'r afael â gwres, sychder ac atal tanau gwyllt
• Effeithlonrwydd dŵr a chasglu dŵr glaw mewn adeiladau
• Datrysiadau sy'n seiliedig ar natur ac ymagweddau tuag at

ddalgylchoedd
• Asedau treftadaeth ac asedau diwylliannol

• Seilwaith gwyrdd
• Ymylon ffyrdd, cyfundrefnau torri gwair ac annog peillwyr
• Lleihau'r defnydd o fawn a phlaladdwyr
• Budd net i fioamrywiaeth / targedau 30 x 30
• Gorchudd coed a gwrychoedd
• Niwtraliaeth maetholion
• Gwella iechyd meddwl a chorfforol trwy natur
• Dylunio bioffilig

Edrychodd fy nhîm ar i ba raddau yr oedd strategaethau a 
chynlluniau asedau yn cyfeirio at gamau gweithredu yn 
ymwneud â:



Ar y cyfan, gwelsom fod: 

• Y dogfennau’n amrywio’n sylweddol o ran hyd, fformat a
manylder. Roedd rhai yn sleidiau PowerPoint byr 9 tudalen, tra
bod eraill yn Canva 90+ tudalen neu'n adroddiad PDF.

• Cyfeirir yn aml at Ddeddf Llesiant Cenedlaethau'r Dyfodol, er
mewn ffyrdd gwahanol. Mewn rhai achosion, mae'r Ddeddf yn
ganolog i'r strategaeth; mewn eraill, dim ond ei chrybwyll a
wneir. Er enghraifft, mae Cyngor Sir Merthyr Tudful yn alinio ei
nodau cynaliadwyedd â'r pum ffordd o weithio; yn yr un modd,
mae cynllun Bro Morganwg wedi'i osod yn gryf o fewn
fframwaith Deddf Llesiant Cenedlaethau'r Dyfodol.

• Argyfwng Hinsawdd: weithiau ni chaiff hyd yn oed ei grybwyll,
weithiau darperir cyd-destun manwl. Mae Cyngor Sir Ddinbych
wedi datgan argyfwng hinsawdd ac mae’n cysylltu ei bolisi
asedau â hyn, gan fynd y tu hwnt i bryderon carbon pur gan
gyfeirio at adferiad natur o'r cychwyn cyntaf fel nod.

• Naratif strategol cyffredinol yn erbyn camau pendant. Mae rhai
dogfennau'n darparu naratif cyffredinol neu set o nodau, tra
bod eraill yn canolbwyntio ar brosiectau yst˜d penodol iawn;
weithiau, mae'r ddau wedi'u cynnwys. Er enghraifft, mae Cyngor
Caerdydd yn ymgorffori ei strategaeth asedau o fewn naratif o
niwtraliaeth carbon wrth gyfeirio at ei amcanion cynaliadwyedd
Un Blaned (sydd wedi'u cynnwys fel Atodiad) ac yn darparu
mesurau ac enghreifftiau pendant ar bryderon hinsawdd a
natur.

• Nid darlun cyflawn. Nid yw strategaethau asedau ynddynt eu
hunain yn darparu darlun cyflawn a gellir ymdrin â rhai pynciau
perthnasol mewn dogfennau eraill, er enghraifft, cynlluniau
seilwaith gwyrdd.

Er gwaethaf y gwahaniaethau hyn, mae rhai themâu’n gyffredin i bawb - 
gweler diagram 2 dros y ddalen: 

• I'w groesawu: mae ffocws yn aml ar ddatgarboneiddio. Yn bennaf o amgylch
effeithlonrwydd ynni ac ynni adnewyddol; ymrwymiad cyffredinol i sero net/
isel (gyda tharged 2030 mewn golwg); gweithio hyblyg neu oleuadau LED yn
aml yn cael eu nodi fel enghreifftiau pendant i gyrraedd y nod.

• Fodd bynnag: mae adfer natur ac addasu i'r hinsawdd yn aml yn absennol.
Go brin y crybwyllwyd o gwbl rai materion, megis ymagweddau tuag at
ddalgylchoedd; ymylon ffyrdd a chyfundrefnau torri gwair; plaladdwyr;
30x30; ffermydd tenant; a niwtraliaeth maetholion.

• Ffocws ar adeiladau ond nid ar dir. Nid yw cynlluniau bob amser yn
cydnabod cysylltiadau rhwng meysydd polisi, a defnydd tir fel mater
allweddol. Nid yw enillion net ar gyfer bioamrywiaeth, rheoli maetholion a
charbon tir yn ymddangos fel y gallent fod. Ers hynny, rwyf wedi comisiynu
darn dadansoddol gan Netherwood Sustainable Futures yn benodol ar sut y
gellir cryfhau gweithredu yn y maes hwn. Mae hwn ynghlwm yn eich pecyn.

• Ymagweddau traddodiadol vs rhai blaengar ar gyfer cenedlaethau'r dyfodol:
Dangosodd y cynlluniau'r cydbwysedd anodd rhwng yr gwahanol elfennau
oedd yn ysgogi’r broses o wneud penderfyniadau. Ar un ochr, ysgogiadau
traddodiadol fel diffyg cyllidebol, lleihau costau a chynnal rhwymedigaethau
– lle mae asedau’n bodloni amcanion polisi drwy ddarparu gwasanaethau. Ar
yr ochr arall, cydnabod manteision hirdymor rheoli asedau yn dilyn egwyddor
datblygu cynaliadwy fel gweithredu ar gyfer cydnerthedd hinsawdd ac adfer
natur. Nid yw’r rhain o reidrwydd yn eithrio ei gilydd.

• Math o sefydliad yn dylanwadu ar gynnwys: Er enghraifft, roedd byrddau
iechyd yn aml yn mynd i’r afael â chysylltiadau iechyd-natur.

• Roedd rhai o’r cynlluniau cryfaf oddi wrth: Ymddiriedolaeth GIG Felindre,
Cyngor Sir y Fflint, Awdurdod Parc Cenedlaethol Arfordir Penfro, Cyngor
Bwrdeistref Sirol Merthyr Tudful, Cyngor Caerdydd, Cyngor Sir Fynwy,
Cyngor Bwrdeistref Sirol Castell-nedd Port Talbot, a Chyfoeth Naturiol
Cymru. Nid yw hyn yn golygu nad oedd adrannau cryf mewn sefydliadau
eraill.

Ffigur 2: Themâu a drafodwyd gan gynlluniau Asedau 
Strategol cyrff cyhoeddus (Hydref 2025)

Rwyf wedi rhoi adborth unigol i'r 32 corff cyhoeddus a fu’n ddigon caredig i 
rannu eu strategaethau gyda ni. Mae'r dadansoddiad hwn, ynghyd ag ymatebion 
cyrff cyhoeddus ar argymhelliad Adroddiad Cenedlaethau’r Dyfodol (y cyfeirir 
ato uchod yn adran 2), yn rhoi data defnyddiol i mi ar gyfer llunio fy nghynlluniau 
yn y maes hwn. 

Yn 2026 a thu hwnt, byddaf yn gweithio gydag Ystadau Cymru ac eraill i gefnogi, 
herio ac ysbrydoli gweithredu ar yr hinsawdd a natur o fewn rheoli asedau, gan 
gysylltu â meysydd llesiant eraill fel rhan o ymagwedd integredig, hirdymor ac 
ataliol. Mae'r meysydd lle byddwn yn helpu yn cynnwys:ys: 

• Dod â phobl ynghyd i roi cyngor a chymorth ar bynciau perthnasol mewn
cyfres o weminarau.

• Cyfeirio at enghreifftiau o arfer da.

• Cysylltu rheolwyr asedau â’r gweithgareddau y mae fy nhîm yn ymgyfrannu
ynddynt mewn mannau eraill. Er enghraifft, ein gwaith gyda byrddau
gwasanaethau cyhoeddus ar asesiadau risg newid hinsawdd; gyda chynllun
cyflawni strategol datgarboneiddio GIG Cymru; a gyda chyrff diwylliant.

• Cyfrannu at ganllawiau ac adnoddau newydd. Er enghraifft, adroddiad
diweddar y Llywodraeth ‘Gweithredu ar yr hinsawdd ar draws ystad sector
cyhoeddus Cymru’.

• Atgyfnerthu rôl bwysig y sector hwn.

Cymorth parhaus & 4 camau nesaf

https://www.llyw.cymru/gweithredu-ar-yr-hinsawdd-ar-draws-ystad-sector-cyhoeddus-cymru
https://www.llyw.cymru/gweithredu-ar-yr-hinsawdd-ar-draws-ystad-sector-cyhoeddus-cymru


https://futuregenerations.wales/cym/wp-content/uploads/sites/2/2026/03/0503-Tir-Arweinyddiaeth-ac-Etifeddiaeth-Mewnosod-Gwydnwch-Hinsawdd-a-Natur-i-Reoli-Tir.pdf











